
Efni: Umsögn um frumvarp til laga um breytingu á lögum um fyrirtækjaskrá, nr. 
17/2003.

Persónuvemd vísar til tölvupósts nefndasviðs Alþingis, f.h. efnahags- og viðskiptanefndar, dags. 
24. febrúar 2017, þar sem óskað er umsagnar stofnunarinnar um frumvarp til laga um breytingu á 
lögum um fyrirtækjaskrá, nr. 17/2003, með síðari breytingum (auldnn aðgangur að fyrirtækjaskrá) 
(116. mál á 146. löggjafarþingi, þskj. 175).

Með frumvarpinu er lagt til að ekki skuli taka gjald fyrir rafræna uppflettingu gagna úr skránni og 
að sömu upplýsingar skuli vera aðgengilegar þar og ef greitt væri fyrir eintak af gögnum úr 
skránni, en að óbreyttu er einungis hægt að fá upplýsingar um stjóm og ársreikninga félaga gegn 
greiðslu.

í  frumvarpinu eru ekki gerðar efnislegar breytingar á því hvaða upplýsingar eru aðgengilegar 
almenningi heldur einungis fallið frá gjaldtöku. Verði birting upplýsinganna gerð gjaldfrjáls em 
líkur á að uppflettingum í skránni muni fjölga vemlega. Persónuvernd leggur af þeirri ástæður 
áherslu á að farið sé að meginreglum laga nr. 77/2000, um persónuvernd og meðferð 
persónuupplýsinga s.s. að gæta ber meðalhófs við alla söfnun og meðferð persónuupplýsinga, 
sbr. 3. tölul. 1. mgr. 7. gr., og ekki skuli afla eða birta umfangsmeiri upplýsingar en nauðsynlegt er 
miðað við þann tilgang sem stefnt er að hverju sinni.

Að öðm leyti gerir Persónuvemd ekki athugasemdir við fmmvarpið.

